
Мемлекеттік қызметті жетілдіру – заман талабы «Мектепке жол» 
акциясына біз де 

атсалыстық 
Ағымдағы жылдың 1 тамызынан 

бастап Қазақстанның барлық 
аумақтарында «Мектепке жол» акциясы 
басталып кеткен болатын. Бұл іс-шарадан 
біздің ұжым да жыл сайын қалыс қалған 
емес.

Акцияның негізгі мақсаты – оқумен 
қамтылмаған балаларды анықтау, аз 
қамтамасыз етілген оқушыларға, сондай–ақ, 
әлеуметтік себептер бойынша мектепке 
балалардың келмеуін алдын алу мақсатында 
ата-ананың қамқорлығынсыз қалған 
балаларға қолдау көрсету. Сонымен қатар, 
осы акцияның шеңберінде «Жақсылық 
жасауға асығыңыздар!» деген іс-шара 
жүргізілуде, онда отбасыларға, сондай–ақ, 
кәмелетке толмағандарға жергілікті бюджет 
қаражатынан және демеушілерден тиісті 
материалдық көмек көрсету бойынша 
жұмыстар жүзеге асырылуда.

Акция шеңберінде  2019 жылғы 27 
тамызда Қостанай станциясындағы ЖПб-
де қызмет борышын атқару барысында қаза 
болған Қожабаев Азамат  Тюлеубайұлының 
қызы - Томирис Азаматқызына мектепке 
дайындалуына материалдық көмек 
көрсетілді. Томирис анасымен бірге тұрады, 
ол Қостанай қаласының № 23 орта мектебінің 
4-сынып оқушысы.

Мектепке дайындалу мақсатында 
Томириске мектеп және спорт киімі, кеңсе 
тауарлары салынған сөмке және аяқ-киім 
сатып алынды.

Қостанай ст. ЖПб бастығының 
орынбасары полиция подполковнигі 
Мурзамағамбетова Сауле Темірбекқызы 
Томириске мектепте жақсы оқуына тілектерін 
білдірді.

Қостанай ст. ЖПб ІжСКТ

Биыл жазда, мамыр 
айында Қостанай қалалық 
әкімдігі жанынан мемлекеттік 
қызмет көрсету, жеке 
және заңды тұлғалардың 
құжаттарын қабылдау, 
сұрақтарына жауап беру 
үшін арнайы «Ашық әкімдік» 
фронт-кеңсесі ашылғандығы 
мәлім.

Халыққа барынша оңтайлы 
болу үшін ашылып отырған 
аталмыш фронт-кеңсесі сәулет 
және құрылыс, денсаулық 
сақтау, білім беру, жер 
қатынастары, жұмыспен қамту 
және халықты әлеуметтік 
қорғау, ауыл шаруашылығы, 
ветеринария, азаматтық хал-
актілерін тіркеу бағыттары 
бойынша 9 саланы қамтиды. 

 Елімізде, енді міне, біздің 
қаламыздың өміріне енгізіліп 
отырған бұл жаңашылдық 
- «Ашық әкімдік» жобасы 
мемлекеттік органдардың 
қызмет көрсету жүктемесін 
азайтып, «электрондық үкімет» 
порталы арқылы қызметтер 
көрсетуде. Осы мақсатпен 
азаматтар мен бизнес 
өкілдеріне білім, денсаулық 
сақтау, қауіпсіздік, тұрғын үй-
коммуналдық шаруашылық, 
көлік, туризм және 
коммерциялық қызмет пен кері 
жауап алу мақсатында биылғы 
жылдың маусым айында 
«SmartQostanai» қосымшасы 
жүзеге асырылды. 

Облыстық ақпараттандыру, 
мемлекеттік қызмет 
көрсету және авхив 
басқармасының басшысы 
Еркебұлан Әбдікәрімовтің 
айтуынша,	 о с ы н д а й 
соны қызмет түрлерін көрсету 
нәтижесінде тұрғындардың 

смартфоннан AppStore және 
GooglePlayMarket мобильдык 
қосымшаларын жүктеп алып, 
мектептердегі сабақтардың 
тоқтатылуы, жолдың 
жабылуы сияқты көптеген 
хабарламаларды алу мүмкіндігі 
бар. Қалалықтар әкімшілік 
айыппұлдар, теміржол, әуе 
көліктері билеттерін біле 
алады, коммуналдық төлем 
жасау, үйірмелерге жазылу, 
емханасына тіркелу, дәрігерге 
жазылу, жедел жәрдем шақыру, 
QR-код арқылы емделу 
парағының түпнұсқалығын 
анықтай алады.

 Қостанайда тұрғындардың 
өтініш-шағымын қабылдау, 
оқыс оқиға, тосын жайт, апат 
кезінде коммуналдық және 
жедел қызметтерді үйлестіру 
мен уақытында салдарын 
жою, құқық бұзу әрекеттерін 
анықтау және жолын кесу, 
сондай-ақ қаладағы жағдайды 
бейнебақылау камералары 
арқылы қадағалаудың барлығы 
iKomek жедел орталығында 
жүзеге асырылады. Азаматтар 
орталыққа 109 бірегей 
нөмірімен хабарласа алады. 
Қаланың 6000 бейне камерасы 
iKomek құзырына қарайды. 

Әрине, қала басшылығы 
бұл тұрғыдағы жұмысты одан 
әрі жетілдіре түсу ниетінде. 
Мәселен, 2022 жылға дейін 
мемлекеттік қызметтің 
электрондық үлесін 80 пайызға 
дейін жеткізу үшін бірқатар 
жұмыстар қолға алынған екен.

 Мәселен, балаларды 
балабақшалар мен бірінші 
сыныпқа электрондық тәртіпте 
қабылдаған секілді, бұл жүйе 
колледжге түсушілерге де 
енгізілетін болады. Екіншіден, 
кешенді медициналық 

ақпараттық жүйе енгізіледі. Қала 
бойынша денсаулық сақтау 
саласы «қағазсыз медицина» 
бағытына көшуде. Оның 
нәтижесі да байқалып отыр. 
Осы жоба енгізілгелі учаскелік 
дәрігерге қаралатындар саны 
1,5 есеге дейін қысқарыпты.

Жалпы алғанда, жергілікті 
атқарушы органдардың 
негізгі міндеті – қоғам мен 
бизнестің қажеттіліктерін 
мейлінше жақсартатын тиімді 
мемлекеттік қызмет көрсету 
жүйесін құру. Осы бағыттағы 
атқарылған жұмыстар туралы 
облыстық ақпараттандыру, 
қызмет көрсету және архивтер 
басқармасының басшысы 
Еркебұлан Әбдікәрімовтің 
айтуынша, бүгінде мемлекеттік 
қызметтерді көрсету өткен 
жылдармен салыстырғанда 
едәуір сапалы. 

- Мемлекеттік қызметтерді 
уақтылы, нақты ұсыну кез 
келген саладағы жұмыс 
сапасын арттыруға септігін 
тигізеді. Осы жылдың 
бірінші жартыжылдығында 
мемқызметтердің жедел 
берілуі өткен жылдың сәйкес 
кезеңімен салыстырғанда 
27,9%-ке көбейді. Бұл 
қоғамның мемлекеттік қызмет 
сапасына қанағаттанушылық 
деңгейін көрсетеді. Қоғамдық 
мониторингтің 2018 жылғы 
қорытындылары бойынша 
өңір тұрғындарының 90%-
ке оң көзқарасын білдірген. 
Қазіргі уақытта сыбайлас 
жемқорлық тәуекелдерін 
азайту және тұрғындардың 
мемлекеттік органдардың 
қызметкерлерімен тікелей 
байланысын азайту мақсатында 
мемлекеттік қызметтерді 
электронды түрде көрсетуге 

ерекше көңіл бөлінеді, — дейді 
Е. Әбдікәрімов. 

Басқарма басшысы мәлім 
еткендей, облыстың барлық 
өңірінде «Электрондық 
балабақша», «Электрондық 
мектеп» ақпараттық 
жобалары мен медициналық 
ықпалдастырылған жүйе 
сәтті енгізілді. Осы жылдың 
соңына дейін өңірлік 
геопортал арқылы мемлекеттік 
қызметтер электрондық 
әкімдік ақпараттық жүйесі 
арқылы автоматтандырылады. 
Орталық мемлекеттік органдар 
54 мемлекеттік қызметті 
автоматтандыруды және 
оңтайландыруды жоспарлап 
отыр. Сондай-ақ Геопортал жер 
телімін беру мен жобалауға 
қатысты 6 мемлекеттік 
қызметті автоматты жүйеге 
көшіру жұмысын атқарады. 
Бұл айтылғандардың барлығы 
интернеті бар жерлерде 
қолжетімді.

Бұл мәселеде алдан 
интернет жетпеген ауылдарда 
бұл мәселе қалай шешімін 
табады деген сауал шығады. 
Соған орай қазіргі таңда 
м е м л е к ет т і к - ж е к е м е н ш і к 
әріптестік аясында 53 елді 
мекенді жылдамдығы жоғары 
интернетке қосу жұмыстары 
жүргізіліп жатыр екен – 40 ауыл 
биыл, қалған 13 елді мекен 
келер жылы қосылады.

Жалпы алғанда заманауи 
ағымына қарай қызмет көрсету 
түрлерін жетілдіріп отырудың 
елге де, халыққа да берер 
пайдасы мол екендігіне еш 
күмән болмаса керек.

М. БАЙМЫРЗАҰЛЫ

Өткен сәрсенбіде, 
28 тамызда Ішкі істер 
министрі, полиция 
г е н е р а л - л е й т е н а н т ы 
Ерлан Тұрғымбаевтың 
төрағалығымен «Ашық 
диалог – пенитенциарлық 
жүйені реформалау құралы» 
форумының ұсынымдарын 
іске асыруға арналған 
дөңгелек үстел өтті, деп 
хабарлайды ҚазАқпарат. 

Дөңгелек үстелге ҚР 
Президенті жанындағы 
Ұлттық қоғамдық сенім 
кеңесі, мүдделі мемлекеттік 
органдар, азаматтық қоғам, 
дипломатиялық миссиялар, 
шетелдік және отандық 
үкіметтік емес ұйымдар, 
ғылыми қоғамдастықтың 
өкілдері қатысты.

Дөңгелек үстелге 
қ а т ы с у ш ы л а р 
ведомствоаралық жұмыс 
тобы әзірлеген форумның 
ұсынымдарын іске асыру және 
қылмыстық-атқару жүйесін 
одан әрі дамыту жөніндегі 
шараларды мақұлдады.

Жиында 200-ден астам 
ұсыныс қаралды, оның 54-і 
іске асыруға қабылданды. 
Әзірленген тәсілдер 
мемлекеттік органдармен және 
сарапшылармен келісілген. 
Заңға тәуелді реттеуді талап 
ететін ұсыныстар бойынша 
ІІМ бұйрықтарының тиісті 
жобалары әзірленді.

Ұ й ы м д а с т ы р у ш ы л ы қ 

сипаттағы ұсыныстар бойынша 
нақты мерзімдермен іске 
асыру алгоритмі анықталды 
жәнеолардың орындалу 
сапасы мен уақтылығына 
бақылау белгіленген.

Заңнамалық сипаттағы 
ұсыныстар - қылмыстық, 
қылмыстық процестік 
және қылмыстық-атқару 
кодекстеріне өзара байланысты 
түзетулер кешені. Сондықтан 
олар Бас прокуратура 
жанындағы Ведомствоаралық 
жұмыс тобының қарауына 
жіберілді.

Бағыты бойынша олар 4 
топқа бөлінді:

Біріншіден, бұл 
сотталғандарды ұстаудың 
құқықтық жағдайы мен ұстау 
жағдайларын жақсартуға, 
жазаларды орындауды 
ізгілендіруге және азаматтық 
бақылауды күшейтуге 
қатысты.

Екіншіден, медициналық 
қызмет көрсетуді жақсарту. 
Қаралатын нұсқалардың 
бірі-ҚАЖ медициналық 
қызметін денсаулық сақтау 
министрлігінің қарамағына 
беру.

Қазіргі уақытта Қарағанды 
және Алматы облыстарында 
пилоттық жоба жүргізілуде.

Ү ш і н ш і д е н , 
пенитенциарлық жүйені 
цифрландыру. Цифрландыру 
бағыттарының бірі - 
мекемелерді бейнебақылау 
камераларымен және 

ҚАЖ қызметкерлерін 
б е й н е т і р к е у і ш т е р м е н 
жарақтандыру. 

Төртіншіден, өндірісті 
дамыту, сотталғандарды 
жұмысқа орналастыру 
және оларды қоғамда қайта 
әлеуметтендіру.

Ол үшін мүдделі мемлекеттік 
органдардың, үкіметтік емес 
ұйымдардың және бизнес-
қоғамдастықтың күш-жігерін 
МЖӘ тетіктерін пайдалана 
отырып шоғырландыру қажет.

Көптеген ұсыныстар 
енгізілуде.

Алматы қаласы мен 
Ақмола облысында біз 
сотталушылардың тауарларды 
сатып алуы үшін электрондық 
дүкендер сервисінің пилоттық 
жобасын іске қостық. 
Сотталғандарды жоғары оқу 
орындарында қашықтықтан 
оқыту және тағы басқалар 
енгізілуде.

Дөңгелек үстел барысында 
Е.Тұрғымбаев Алматы 
облысының Заречный 
кентіндегі ҚАЖ мекемесінде 
орын алған оқиғаларға баға 
беріп, осыған байланысты 
қабылданған жазаны орындау 
саласындағы проблемаларды 
жедел шешуге бағытталған 
қылмыстық, тәртіптік, сондай-
ақ ұйымдастыру шаралары 
туралы хабардар етті.

Біріншіден, жақын арада 
сотталғандарға берілетін 
сәлемдемелердің жалпы 
салмағы 14-тен 20 кг-ға 

дейін артып, таксофондық 
аппараттардың жұмыс кестесі 
сағат 21.00-ге дейін (бұрын 
сағат 18.00-ге дейін болған) 
ұзартылады.

Екіншіден, дүкендерде 
тауарлар сатып алу кезінде 
сотталғандар үшін банк 
карточкаларын енгізу мәселесі 
пысықталуда.

Үшіншіден, арбадағы 
мүгедектерге және 
зағиптарға санитарлардың 
штаттық лауазымдарына 
тағайындалған сотталғандар 
бекітілген. Олар осы 
сотталғандардың жүріп-
тұруына көмек көрсетеді. 

Төртіншіден, ұзақ кездесуге 
келген туыстары үшін ЖИТС 
орталығынан анықтама 
алынып тасталды.

Жыл соңына дейін ҚАЖ-
дың барлық мекемелерін ІІМ 
басшылығы инспекциялайтын 
болады.

Тамыз айында 
министрдің орынбасары А. Р. 
Заппаров Ақмола, Жамбыл 
облыстарында, Нұр-Сұлтан 
және Шымкент қалаларында 
тексеру жүргізді.

Дөңгелек үстел 
қорытындысы бойынша 
пенитенциарлық жүйені 
жаңғырту жөніндегі 
мақұлданған ұсыныстар 
осындай алаңдарда аралық 
және соңғы нәтижелерді 
қарастыра отырып, ашық іске 
асырылатыны туралы шешім 
қабылданды.

Қызметті электрондық түрде көрсетудің пайдасы зор

Пенитенциарлық жүйені реформалау жайы талқыланды

Қостанайда жаңа 
мектеп ашылды

1 қыркүйек - Білім күнінде Қостанай 
қаласының “Әуежай” шағын ауданында 
жаңадан салынған № 29 орта мектептің 
ашылу салтанаты өтті.

 Жаңа  білім ұясының ашылу салтанатына 
облыс әкімінің орынбасары Марат Жүндібаев  
қатысты. Салтанатқа жиналған ата-аналар 
мен ұстаздардың, оқушылардың көңілдері 
көтеріңкі, құшақтары гүлге толы. Әкімнің 
орынбасары облыс басшысы Архимед 
Мұхамбетовтың құттықтауын  жеткізді. Ата-
аналар да балаларға сәттілік тілеп, оқу 
жылын табысты аяқтауға тілек білдірді.

Жаңа мектеп ғимараты — “Сыл”  
ЖШС-нің бірегей жобасы. Ол мүмкіндігі 
шектеулі балаларға арналған лифтілермен 
жабдықталған. Сондай-ақ, мектепте 
пандустар бар. 

Салтанатты шарадан соң Марат 
Қонысбайұлы мектептің ішін  аралап, 
кабинеттерді көрді. Дәліздерде оқушылар 
сырт киімдерін, оқулықтарын және басқа 
да жеке заттарын қалдыра алатын жеке 
шкафтар орнатылған. Сондай-ақ, мектепте 
толықтай жабдықталған 75 орындық шағын 
орталық бар.

5 кыркvйек 2018 ж.

Поездарда темекі шегуге 
тыйым салынды

2019 жылғы 27 тамызда Қостанай 
станциясындағы. ЖПб бастығының бірінші 
орынбасары полиция полковнигі Мамбетов 
Жақсылық Улеңұлы «Түрксіб - Астана» 
жұмыскерлерімен дөңгелек үстел өткізді. 

Аталған шараға темір жол ұйымдарының 
басшылары, Қостанай станциясындағы 
вокзал шаруашылығы жөніндегі бастығының 
орынбасары  И.Р. Саулебаев, «Түрксіб - Астана» 
ЖШС директоры В.Г. Рожко, «Қаламаңындық 
тасымалы» АҚ Р.М. Жұмаев, Қостанай ст. 
ЖПб әкімшілік полициясының қызметкерлері 
қатысты. 

Кездесу барысында Жақсылық Уленұлы 
Қазақстан Республикасы Инвестициялар 
және даму министрінің «Жолаушыларды, 
багажды, жүктерді, жүк-багажды және почта 
жөнелтілімдерін темір жол көлігімен тасымалдау 
Қағидаларын бекіту туралы» өзгерістерді 
енгізу туралы 2019 жылғы 02 тамыздағы № 611 
бұйрығына сәйкес жолаушылар поездарында 
темекі тұтынуға тыйым салу көзделген, атап 
айтқанда 75-тармағы бойынша «жолаушылар 
поездарында темекі тұтынуға тыйым 
салынған» бұйрығын жеткізіп берді. Сондай-ақ,  
Қағидаларда енгізілген өзгерістер 2019 жылғы 
28 тамызда өз күшіне енетінін және аталған 
нормаларды енгізілгені туралы жолаушыларды, 
халықты ақпараттандыру қажеттілігін ескере 
отырып, ағымдағы жылдың бірінші айында 
(28 тамыздан бастап 28 қыркүйекке дейін) 
жолаушылар поездарында темекі және 
(немесе) электронды шылымдарды тұтыну 
фактілері анықталған жағдайда әкімшілік 
жауапкершілікке тартылмауын, уақытша тек 
«Ескертумен» шектелетінін түсіндірді.

Қостанай ст. ЖПб ӘПб қызметкерлері кейбір 
заңнама актілерін, әсіресе, ҚР ҚК-нің 441-бабы 
1-бөлігін – темекі бұйымдарын арнайы бөлінген 
қоғамдық орындарда тұтынуын түсіндірді.	

Қостанай ст. ЖПб ІжСКТ

Қазіргі таңда 
кейбір пысықайлар 
үшін алаяқтықпен 
жұртшылықты алдап-
арбап, пайда табу оңайлап 
бара жатқан түрі бар. 
Бұл орайда Интернеттің, 
яғни бүкіл әлемді баурап 
алған ғаламтордың 
«оралымдылығында» шек 
жоқ...

Бұған осы өзіміздің 
Қостанай өңірінде 
интернет арқылы жасалып, 
әшкереленген, қылмыскерлер 
жауапқа тартылған мына 
төмендегі қылмыстардың 
бір-екеуін алға тарта отырып 
әңгіме көтерсек те көз 
жеткізуге болады.

Биылғы жылдың 18 
маусымында Рудный қалалық 
соты «OLX» платформасында 
бірнеше рет пәтерді жалға 
беретіндігі туралы хабарлама 
орналастырып, жұртты 
алдап соққан азамат Т.-ға 
қатысты сот үкімін шығарды. 
Өз пәтерін жалға беремін 
деп интернетке хабарлама 
салудың айыбы бола қоймас, 
бірақ мына алаяқ өзінікі 
емес, басқа адамдардың 

пәтерлерін жалға беретін 
болып шықты.

Сот талқысында 
анықталғанындай, азамат  
Т. бұрын да осыған ұқсас 
қылмысы үшін сотталған 
екен. Ешқандай шығын 
шығармастан өзгелердің 
ақшасын иемденуге дәндеп 
алған ол, бұл жолы да тәртіп 
сақшыларының қолына түсті. 
Т. кінәсін, яғни «пәтерімді 
жалға беремін» деген өзінің 
айла-шарғысына сеніп 
қалғандардың ақшалай 
қаражатын қолды қылмақ 
болғандығын толық 
мойындады.

Сондықтан да, 
прокурордың, зардап 
шегушінің және 
сотталушының арасында 
қ о р ғ а у ш ы - а д в о к а т т ы ң 
қатысуымен кінәсін 
мойындау туралы 
нысанында процессуалдық 
келісім жасалды. Соттың 
ұйғарымымен азамат Т.  
Қазақстан Республикасы 
Қылмыстық Кодексінің 190-
бабы 3-бөлігінің 4-тармағы 
бойынша қарастырылған 
қылмысты жасағаны үшін 
айыпты деп танылып, 3 жыл 
мерзімге бас еркінен айыру 
жазасына кесілді. Оның үстіне 
бұрыннан өтелмей қалған 6 
айы да қосылды. Сотталушы 

осынша мерзімге, яғни 3 жыл 
6 айға бас еркінен айырылып, 
жазасын қауіпсіздігі орташа 
қылмыстық-атқару жүйесі 
мекемесінде өтейтін болды. 

Интернет арқылы 
есірткі сатпақ болған бір 
қостанайлық азаматтың да 
заңсыз іс-әрекеті әшкере 
болып, лайықты жазасын 
алғаны жайында жақында 
дүйім жұртқа мәлім болған 
еді.

Осы оқиғаның мән-жайын 
нақтылай кетуді жөн көрдік. 
Іс деректеріне сүйенсек, 
2018 жылы ҰҚК департаменті 
Қостанай облысы аумағында 
синтетикалық есірткі сатуды 
жүргізген «XXXoxoclub.biz 
сайтын анықтаған. Жедел-
іздестіру іс-шаралары 
барысында аталған ғаламтор-
ресурсын Д.Яковенко 
есімді азаматтың құрғаны 
белгілі болды. Оған қоса 
синтетикалық есірткіні Ресей 
Федерациясынан Қазақстан 
Республикасына әкелген.

«2018 жылдың 5 
қазанында «XXXoxoclub.
biz ғаламтор-дүкені арқылы 
«пировалерон» психотропты 
құрал аналогының 0,5 
грамы сатылған. Сол 
жылдың 14 наурызында 
Д.Яковенконың тұрғылықты 
мекенжайы бойынша тергеу 
амалдарының кешені 
өткізілді. Тінту барысында 
«пировалерон» психотропты 
құралы аналогының 5 грамм 
құрамы бар 5 «Zip-пакеті» 
табылып, тәркіленді. Жауап 
алуда Д.Яковенко өзінің 
Ресей Федерациясынан 
Қазақстан Республикасына 
синтетикалық есірткі құралын 
өткізгенін және оларды 
онлайн-дүкен арқылы аймақта 
сатуға қатысқанын растады», 

- делінген ҚР ҰҚК баспасөз 
қызметінің хабарламасында.

2019 жылғы 7 тамызда 
Қостанай қаласының №2 соты 
Д.Яковенконы ҚР ҚК 287-бабы 
3-бөлігі, 296-бабы 1-бөлігі 
және 297-бабының 1-бөлігі 
бойынша айыпты деп танып, 
5 жыл бас бостандығынан 
айыруға үкім шығарды. Ол 
қылмыстық-атқару жүйесінің 
орта қауіпсіздік мекемесінде 
жазасын өтейтін болады.

Осы орайда мына бір 
жәйтті жұртшылықтың есіне 
сала кетсек. Осы биылғы 
сәуір айында Қостанайда 
есірткі сатуды насихаттаған 
көлік сату сайтын соттың 
бұғаттағандығы туралы 
кезінде «Алау» телеарнасы 
мен басқа да басылымдар 
хабар таратқан болатын.

«Аталған сайттың іс-
әрекеттері Қазақстан 
Р е с п у б л и к а с ы н ы ң 
заңнамасына тікелей қайшы 
келетіндігіне, сонымен қатар, 
азаматтардың денсаулығына 
қауіп төндіретініне 
байланысты, сот Қостанай 
қаласы прокурорының 
аталған сайтты заңсыз деп 
тану негізіндегі арызын 
қанағаттандырды. Сот көлік 
сату сайтының қызметін 
тоқтату және ҚР аумағында 
таралуына тыйым салу 
туралы шешім шығарды», 
- деп хабарлады Қостанай 
қалалық сотынан. 

Хабарда атап өтілгендей, 
прокурордың талабы сайтта 
есірткі, психотроптық заттар 
мен олардың аналогтарын 
сату тәсілі, әзірлеу әдісі, 
дайындау, пайдалану және 
тыйым салынған заттарды 
сатып алу орындары ашық 
насихатталатынына, оған 
ҚР аумағындағы барлық 
интернет қолданушыларының 
еркін қол жеткізу мүмкіндігі 
бар екеніне негізделген.

Қостанай облысы 
Полиция департаментінің 
есірткі бизнесіне қарсы күрес 
жөніндегі жедел уәкілі Айгүл 
Ерәділованың айтуынша, 
қазіргі таңда тек біздің 
елімізде, біздің өңірімізде 
ғана емес, бұкіл әлемде 
есірткі тұтынушылық ахуалы 
бұрынғы бұдан бірнеше жыл 
бұрынғыдан өзгеріп кеткен. 
Бұрынғы адамдар үйреніп 
кеткен кәдімгі үйреншікті 
есірткінің орнына бүгінгі 
күндері адам ағзасына, өміріне 
аса қауіпті синтетикалық  
есірткі заттары пайда болды. 
Әрине, жағдайдың бұлай 

қалыптасуына заманауи 
технологиялардың шапшаң 
дамуының әсері мол болып 
отыр. Мәселен, әлеуметтік 
желілер, бақылаусыз қалған 
мессенджерлер,  шет елдерде 
тіркелген жасырын төлем 
жасау жүйелері  пысықайлар 
үшін таптырмас олжаға 
айналып барады. 

Әрине, мұндай  
келеңсіздіктерге қарсы түрлі 
шаралар да қолға алынып 
жатыр. Жыл сайын елімізде 
түрлі есірткі заттарын 
электрондық ресурстарында 
жарнамалайтын және 
сататын көптеген сайттар 
бұғатталып келеді. 
Қазақстан Республикасы 
Ішкі істер министрлігінің 
бастамасы бойынша 
бақылауда ұсталатын 
есірткі заттарының жаңа 
психобелсенді түрлерінің 
тізімін қысқа мерзімде 
енгізіп алуға мүмкіндік 
беретіндей заңнамаға 
түзетулер қабылданды. 
Сондай-ақ есірткіні интернет-
ресурстары арқылы таратуға 
байланысты бірқатар 
заңнамалық бастамалар да 
қарастырылып жатса керек.

Мәселен, ҚР ІІМ 
қылмыстық заңнамасына 
электрондық ақпараттық 
ресурстарына жасап шығару, 
сатып алу, сақтау және  өткізу, 
бір жерден бір жерге жіберу 
мақсатында тасымалдау, 
не болмаса  есірткі заттары 
мен психотроптық заттарын 
сату белгілері бар қылмыс 
құрамын толықтыратын 
есірткіні өткізгені үшін 
жауапкершілігін күшейту 
жөнінен түзетулер әзірлеген. 
Мұндай іс-әрекеттің 
қауіптілігін ескере отырып, 
оны жасағандығы үшін 15 - 20 
жыл аралығындағы мерзімге, 
тіпті болмаса мүлкін тәркілей 
отырып өмір бойына бас 
бостандығынан айыру  түрінде 
қылмыстық жауапкершілікті 
белгілеу, яғни бұл тұрғыдағы 
жауапкершілікті күшейту 
ұсынылып отыр.  Сондай-ақ 
үгіттеп, насихаттау немесе 
жарнамалау жолымен есірткі 
тұтынуға итермелегені 
үшін де жауапкершілік 
енгізу ұсынылуда. Мұндай 
іс-әрекет үшін бұрыннан 
қолданылып келе жатқан 
жазалармен қатар 4 жыл 
мерзімге дейін бас еркінен 
айыру қарастырылуда. Егер 
мұндай қылмыс электрондық 
ақпараттық ресурстарының 
көмегімен жасалатын болса, 
онда айыптыларға тіпті 
3 – 8 жыл аралығындағы 
мерзімге бас еркінен айыру 
жазасы қолданылуы мүмкін. 
Заңнамаға осы түзетулер 
мәселесі ҚР Парламенті 
Мәжілісіне таяу арада 
енгізілетін түрі бар.

Міне, заманауи 
ағымына қарай жасалатын 
қылмыстардың түрленіп бара 
жатқандығына байланысты, 
қылмыстық заңнамаға да 
соған сәйкес толықтырулар 
мен өзгерістер енгізіліп 
жатыр. Осынау  халқымызды 
түрлі қауіптерден қорғау 
жолындағы заң үстемдігін 
қамтамасыз ететін іс-шаралар 
жетілліріле түссе дейміз...

М. БАЙМЫРЗАҰЛЫ

Заңсыздық қашанда опық жегізеді 

Ақ найзалы Әйдерке 
бабамыздың ұрпақтарына үндеу!

Әрқашан аталы сөзге тоқтаған. Ежелгі 
жақсылардан көрген өнегесін қызық қылып, 
ақыл мен өнерін азық қылып өскен, қандай 
да бір қиын түйінді «Сабырдың түбі, сары 
алтын»,- дей келіп әрқашанда ақылмен 
шешкен Әйдерке бабамыздың ұрпақтары. 

Мына бір қазіргі заманның Абайдан 
кейінгі көмекей әулиесі Қазақстанның тұңғыш 
«Алтын жұлдыз» иегері, қоғам қайраткері Әбіш 
Кекілбаевтың айтқан мына тарихи:

«Еділді есіп өтіп,
Жайықты кешіп өтіп, 
Торғайдың суына, 
Тосынның құмына
Туларын әкеп шанышқан,
Інісі Алтайлы Шақшақпен,
Ақ найзалы Әйдеркенің
Қаһарынан қамал құлап
Хан ыққан»
 деген деректері Әйдерке бабамыздың кейбір 

ұрпақтарына ой тастап, жігерін жанып, намысын 
қайрап өткендей болды. Еріксіз ата-бабамыздан 
келе жатқан аталы сөзді еске түсіреді. «Жоқтаусыз 
қалғаннан сақта Алла» - деп тілейді екен 
Әйдерке бабамыздың алты ұрпағынан өсіп өнген: 
Кәдірімбет, Ожан, Жылқыайдар, Бөдене, Татан, 
Өтеміс. Алты рулы ел болып өсіп-өндік, шүкір 
тоба. Алдыңғы буын ағалармен, ортамыздан 
жеті атасын толық білетін аталарымыздың 
көзі тірісінде осы Әйдерке бабамыздың ежелгі 
ата-мекені Сарықопа мен сонай Жаркөлдің 
жағасындағы қырға ескерткіш орнату туралы 
шешім қабылдадық, келесі ұрпақ текті атадан 
өсіп-өнгенін естеріне сақтасын!

Бәрімізге жарық дүние сыйлаған бабамыздың 
қорын жинауға есеп шотын аштық. Қорды 
толықтыруға ат салысыңыздар, мүмкіндіктеріңізге 
қарай, ақ ниет, адал көңілдеріңізбен!

